
Təşkilatının dövlət başçıları­
nın fövqəladə zirvə görüşü­
nün keçirilməsinə ekspertlə­
rin marağının yüksək olması 
səbəbsiz deyildir. Türkiyədə­
ki zəlzələdən sonra və eyni 
zamanda, Qərb-Rusiya qarşı­
durmasının yeni gərginlik sə­
viyyəsinə yüksəlməsi fonun­
da türk dövlətlərinin hansı is­
tiqamətdə fəaliyyət göstərə­
cəyi məsələsi aktualdır. Buna 
görə də Ankaradan dünyaya 
hansı mesajların veriləcəyi 
əhəmiyyətli İdi. Türk dövlət­
ləri regional və qlobal sülh, 
əməkdaşlıq və təhlükəsizliyin 
təminində fəal rol oynaya­
caqları mesajını verdilər. Bu­
nun fonunda Azərbaycan 
Prezidentinin səmərəli tə­
şəbbüsləri son dərəcə vacib 
məqamı təşkil edir.

Strateji tərəfdaşlığı 
inkişaf etdirən Prezident — 

İlham Əliyev
Türk Dövlətləri Təşkilatı­

nın (TDT) hər bir toplantısı 
ekspertlərin və mətbuatın bö­
yük marağına səbəb olur. Cə­
mi bir neçə il əvvəl TDT ilə 
bağlı belə münasibət yox idi. 
Ancaq son iki ildə türk döv­
lətlərinin başçıları, xüsusilə 
Azərbaycan və Türkiyə Prezi­
dentlərinin aktiv fəaliyyəti bu 
təşkilatı qlobal siyasətin ön 
sıralarına çıxardı. Artıq TDT- 
yə dünya miqyasında pers­
pektivi olan təşkilat kimi ya­
naşırlar. Yeni dünya nizamı­
nın formalaşmasında təsirli 
rol oynaya biləcək regional 
geosiyasi konfiqurasiyalar­
dan biri kimi ekspertlər TDT- 
ni də göstərirlər. Bu baxım­
dan Qoşulmama Hərəkatı ilə 
TDT-nin rolunun müqayisəsi 
də maraqlı aktual mövzudur.

Bir çoxları bu məsələyə, 
ümumiyyətlə, türk dövlətləri­
nin bir-birinə münasibətinin 
testi kimi baxırdılar. Bu mə­
nada TDT tarixi məsuliyyətli 
sınaq qarşısında idi. Türk 
dövlətlərinin qurmaq niyyə­
tində olduqları münasibətlə­
rin istiqamətləri çətin bir za­
manda aydınlaşdırılmalı idi.

Prezident İlham Əliyevin 
təşəbbüsü ilə Ankarada keçi­
rilən TDT-nin dövlət başçıla­
rının fövqəladə Zirvə görüşü­
nün geosiyasi, əhəmiyyəti 
vurğuladığımız tezislərin 
prizmasından aydın görünür. 
Macarıstanın Baş naziri Vik­
tor Orbanın fikirləri ümumi 
səviyyədə TDT-nin geosiyasi 
qiymətini düzgün ifadə ədir. 
V. Orban Ankarada ifadə 
edib: ‘Türk dünyası, Türk 
dövlətlərinin bu mənada Qaf­
qaz və Mərkəzi Asiyadakı öl­
kələr olaraq açar rol oynaya­
caqlarını düşünürəm. Müna­
sibətlərimizi qarşılıqlı hörmət 
çərçivəsində davam etdirə­
rək bütün dünyaya örnək ola 
bilərik".

Qlobal geosiyasət kon­
tekstində bu, o deməkdir ki, 
TDT geniş bir məkanda müx­
təlif regionlar arasında əmək­
daşlıq formulunun açarı kimi 
çıxış edə, Avropa və Asiya 
arasında əməkdaşlıq və təh­
lükəsizlik sferalarında müna­
sibətlərin real konstruktiv zə­

mində inkişafında müsbət rol 
oynaya bilər. Bunun reallaş­
ması üçün türk dövlətlərinin 
müxtəlif layihələri həyata ke­
çirməkdə fəallıq göstərməsi 
lazımdır.

Bu baxımdan Ankara Zir­
vəsindən maraqlı mesajlar 
verildiyini əminliklə deyə bi­
lərik. Onları üç qismə ayır­
maq olar. Onlardan biri Tür­
kiyədə baş vermiş ağır nəti­
cələri olan zəlzələyə türk 
dövlətlərinin münasibətindən 
ibarətdir. Bu məsələdə Azər­
baycan Prezidenti İlham Əli­
yev bütün türk dövlətləri üçün 

TDT-nin Апкага Zirvəsi:
Türk dövlətlərinin dünyaya üç mesajı

örnək ola biləcək fəaliyyət 
nümayiş etdirib. Türkiyə Pre­
zidenti Rəcəb Tayyib Ərdo­
ğan xüsusi olaraq “Fəlakət - 
Fövqəladə halların idarə edil­
məsi və humanitar yardım” 
mövzusunda fövqəladə Zirvə 
görüşünün keçirilməsi təşəb­
büsünün Prezident İlham Əli­
yevə məxsus olduğunu vur- 
ğulayıb, bu təşəbbüsə görə 
Azərbaycanın dövlət başçısı­
na minnətdarlığını ifadə edib. 
Rəcəb Tayyib Ərdoğan de­
yib: “Zirvə görüşünün keçiril­
məsi çağırışı ilə çıxış edən 
Can Azərbaycanın Prezidenti 
cənab İlham Əliyevə şəxsən 

öz adımdan və millətim adın­
dan təşəkkürlərimi bildiri­
rəm”.

Digər qisim mesajlar türk 
dövlətləri arasında strateji 
münasibətlərin inkişafı ilə 
bağlıdır. Qırğızıstan Prezi­
denti Sadır Japarov Ankara 
görüşündə bununla bağlı de­
yib ki, Azərbaycan Prezidenti 
İlham Əliyev türk dövlətləri 
arasında strateji tərəfdaşlığı 
dəstəkləyir və həm də inkişaf 
etdirir. Konkret desək, TDT- 
də strateji əməkdaşlığı moti; 
vasiya edən və daha yüksək 
əməkdaşlıq səviyyəsinə yük-, 
səldən lider kimi İlham Əli­
yev fərqlənir. Azərbaycan 
Prezidenti Ankara Zirvəsin- 
dəki nitqində bununla bağlı 
konkret faktlardan bəhs edib. 
Həmin sırada hələ Səmər-

qənd Zirvəsində İlham Əliye­
vin enerji, nəqliyyat-logisti- 
ka, iqtisadl-ticari, təhlükəsiz­
lik və digər sferalarda TDT 
üzvləri arasında əlaqələri ye­
ni səviyyəyə yüksəltməyə is­
tiqamətlənmiş layihələrdən 
danışması əhəmiyyətli mə­
qamdır. Ankara Zirvəsinin 
mövzusu kontekstində vurğu­
lanan istiqamətlər üzrə 
əməkdaşlıq daha da geniş­
ləndiriləcək. Çünki türk döv­
lətləri Türkiyənin zərərinin 
aradan qaldırılması üçün bu 
yöndə fəaliyyətlərini daha da 
intensivləşdirmək qərarına 
gəliblər.

Verifikasiya və zəmanət: 
Böyük Qayıdışda 

fərdi hüquq və 
təhlükəsizliyin təmini 

kontekstində
İlham Əliyevin Qarabağın 

yenidən qurulmasında TDT 
üzvlərinin aparıcı rol oyna­
ması ilə bağlı ifadə etdiyi 
faktlar göstərir ki, Azərbay­
canın dövlət başçısı konkret 
proqramlar üzrə təşkilatın 
strateji inkişafına aktual isti­
qamət verir. Türkiyə, Qaza­
xıstan, Özbəkistan, Qırğızıs­
tan artıq Qarabağda yeni la­
yihələrdə iştirak edirlər. Tək­
cə Türkiyə şirkətləri tərəfin­
dən 3 milyard dollar həcmin­
də sərmayə qoyulub. Qaza­
xıstan, Qırğızıstan və Özbə­
kistan da Qarabağın müxtəlif 

bölgələrində layihələr real­
laşdırırlar.

Deməli, Azərbaycan, fak­
tiki olaraq, gələcəyə istiqa­
mətlənmiş və yeni texnoloji 
imkanlarla seçilən layihələ­
rin həyata keçirilməsində 
TDT-yə xüsusi diqqət yetirir. 
Bu da, heç şübhəsiz, bütöv­
lükdə təşkilatın strateji inki­
şafına xidmət edir. Sokrat 
demişkən, “xeyiri şərdən 
ayırmağı bacarmaq ən böyük 
müdriklikdir"!

Üçüncü qisim mesajların 
əhəmiyyəti ayrıcadır. Onları 
da Azərbaycan Prezidenti İl­
ham Əliyev ifadə edib. Hə­

min fikirlərin bir aspektini, 
obrazlı desək, “verifikasiya 
və zəmanət mexanizmi” ad­
landıra bilərik. Bu bağlılıqda 
ölkə rəhbəri ifadə edib: “Qər­
bi Azərbaycanda etnik təmiz­
ləməyə məruz qalan həmvə­
tənlərimiz indi Qərbi Azər­
baycan icmasında birləşib­
lər. Onlar tarixi torpaqlara 
sülh yolu ilə qayıdışı qarşıla­
rına məqsəd qoyublar. Qərbi 
Azərbaycan icmasının hazır­
ladığı Qayıdış Konsepsiyası­
na əsasən, indiki Ermənistan 
ərazisindən zorla deportasi­
ya olunmuş azərbaycanlıların 
öz yurdlarına qayıdışı üçün 
müvafiq verifikasiya və zə­
manət mexanizmi olan və 
hüquqi baxımdan məcburi 
olan beynəlxalq razılaşma əl­
də edilməlidir”.

Deməli, üçüncü qisim me­
sajlarda Böyük Qayıdış kon­
sepsiyasının yalnız Azərbay­
canın deyil, eyni zamanda, 
TDT-nin məsələsi olduğu te­
zisi irəli sürülüb. Belə çıxır 
ki, türklərin beynəlxalq hü­
quq çərçivəsində öz yurdları­
na Qayıdışını təmin etmək 
üçün həm verifikasiya (təcrü­
bədə sınaqdan keçə bilən), 
həm də zəmanəti verilən 
mövqe formalaşdırıb tədricən 
onu reallaşdırmaq gərəkdir. 
Bu, tarixi ədalətin regional 
təşkilat çərçivəsində beynəl­
xalq hüquq əsasında bərpası 
prosesinə başlamaq demək­
dir.

Digər aspekt türklərin fər­
di hüquq və təhlükəsizlikləri­
nin təmini ilə əlaqəlidir. Pre­
zident İlham Əliyev bu məsə­
ləni aşağıdakı kimi qoyub: 
“Biz Azərbaycan dövləti ola­
raq Qarabağda yaşayan er­
məni sakinlərin fərdi hüquq 
və təhlükəsizliyini təmin 
edəcəyimiz kimi, Ermənistan 

•da qarşılılıq prinsipi əsasın­
da Qərbi azərbaycanlıların 
hüquq və təhlükəsizliyini tə­
min etməlidir”.

Burada konkret olaraq 
dünyada yaşayan 50 milyon­
dan artıq azərbaycanlılar da 
daxil olmaqla bütün türklərin 
fərdi hüquq və təhlükəsizlik­
lərinin qorunması mexaniz­
minin hazırlanması və TDT 
olaraq bu prosesin həyata 
keçirilməsi məsələsi qaldırı­
lır.

Beləliklə, Azərbaycan 
Prezidenti TDT-nin Ankara 
Zirvəsində təşkilatın hər bir 
üzvü üçün aktual olan stra­
teji əhəmiyyətli məsələlərlə 
bağlı konkret təşəbbüslər 
irəli sürüb. Bununla bağlı 
olaraq TDT yəni səviyyədə 
regional və qlobal geosiyasi 
aktuallıq kəsb ədən prob­
lemlərin həllində fəallıq gös­
tərməlidir. Şübhəsiz, bu mə­
qam bütövlükdə TDT-nin 
təşkilat kimi geosiyasi mə­
sələlərin həllində sülhpər­
vər, barışcıl və əməkdaşlığa 
yönəlmiş fəaliyyətin nümu­
nəsinə çevrilmək imkanının 
olması dəməkdir. Və bu ye­
niliyin təşəbbüskarı Azər­
baycan Prezidenti İlham Əli­
yevdir!


